
Lisa is ‘n vrolike 
plaasmeisie wat op 
‘n kleinhoewe woon.



Binnekort word sy tien jaar oud.
Sy wil graag ‘n donkie hê vir haar 
verjaarsdag.



Mamma 
en Oupa is 
verstom.



“Wil jy nie eerder ‘n ponie hê nie” sê 
Mamma. “Of ‘n hondjie om mee te speel?” 
vra Oupa.



“Ek wil ‘n donkie hê want ek hou van 
hulle lang ore” sê sy beslis.



Met haar verjaarsdag daag Oupa op met 
‘n sleepwa vir perde.

Sy hardloop opgewonde na buite en 
sowaar… daar staan ‘n asvaal donkie.



“Dis die mooiste donkie, baie dankie!” en 
sy gee albei ‘n drukkie.

“Ek noem hom sommer Vaaljas” glimlag 
sy breed.



By die skool terg haar klasmaats haar.

“Jy is ‘n esel” lag Bubs.

Lisa is ‘n nie meer ‘n vrolike plaasmeisie 
nie.



Na skool gaan sy na Vaaljas en streel sy 
kop.

“Vaaljas, ek het ‘n plan. Ons gaan hulle 
wys. Jy is ‘n vriendelike, sagmoedige 
donkie!”



Die skool hou kermis en Lisa se oupa ry 
by die skoolhek in met die sleepwa.

Daar staan Vaaljas ewe doodstil en lyk 
baie trots.



Oupa laat Vaaljas eenkant staan met ‘n 
mandjie vol lekkergoed.

Die skoolmaats koop almal van die 
lekkergoed en verkyk hulle aan Vaaljas se 
sielvolle oë. 



“Kan ons ook op hom ry?” vra Bubs.
“Sekerlik” sê Lisa met ‘n glimlag.

Vaaljas is die ster van die kermis.








